
MINUTI

Il-Minuti tal-Laqgħat Nri 48 u 49, li saru fis-26 ta’ Ġunju 2019 u fit-8 ta’ Lulju 2019, rispettivament, ġew konfermati.

KORRISPONDENZA

IĊ-CHAIRPERSON (Onor. Beppe Fenech Adami): Infakkar lill-Kumitat li waqt il-waqfa tas-sajf irċevejna żewġ emails b’informazzjoni mitluba minn dan il-Kumitat, waħda mibgħuta mis-Sur Stephen Sultana, CEO ta’ Mount Carmel Hospital, u l-oħra mibgħuta mis-Sinjura Doriette Debattista Fonk, Manager f’Mount Carmel Hospital.  Kopja  ta’ din il-korrispondenza diġà ġiet mibgħuta lill-Membri ta’ dan il-Kumitat u nitlob ukoll lis-Segretarja ta’ dan il-Kumitat sabiex ittella’ din l-informazzjoni fuq il-portal ta’ dan il-Kumitat. 

Irċevejt ikoll ittra mingħand il-Partit Nazzjonalista b’talba sabiex dan il-Kumitat jiddiskuti l-aġir tal-Gvernatur tal-Malta Financial Services Authority (MFSA) u dik li ġiet deskritta bħala golden handshake li ngħatat lil dak li kien il-Kap Eżekuttiv ta’ din l-Awtorità. 

Ngħaddu issa għat-tieni item li għandna fuq l-aġenda.























RAPPORT TAL-AWDITUR ĠENERALI INTITOLAT “INFORMATION TECHNOLOGY AUDIT - THE EFFECTIVE USE OF TABLETS IN STATE, CHURCH AND INDEPENDENT PRIMARY SCHOOLS (OCTOBER 2019)”

IĊ-CHAIRPERSON:  Bħalma tafu, il-prassi f’dan il-Kumitat hi li nalternaw fis-suġġett bejn in-naħa tal-Gvern u n-naħa tal-Oppożizzjoni dwar is-suġġett li jiġi diskuss quddiem dan il-Kumitat. Qabel il-waqfa għas-sajf konna qegħdin niddiskutu r-rapport dwar Mount Carmel Hospital, li kien magħżul min-naħa tal-Oppożizzjoni u peress li dik id-diskussjoni ngħalqet, illum se jibda jiġi diskuss rapport ieħor magħżul min-naħa tal-Gvern. 

Preżenti magħna hawn l-Awditur Ġenerali u l-kollegi tiegħu mill-istess Uffiċċju li se nitlobhom jersqu fuq il-mejda magħna sabiex ikunu jistgħu jagħmlu preżentazzjoni ġenerali dwar dan ir-rapport. 

Is-Sur Charles Deguara.

IS-SUR CHARLES DEGUARA (Awditur Ġenerali): Nirringrazzjak. Kif tafu, l-Uffiċċju tagħna jwettaq żewġ kategoriji ta’ awditjar, dawk li jissejħu performance audits u dawk li jissejħu financial and compliance audits, li minnhom iddiskutejna ħafna hawnhekk. Imbagħad għandna kategorija oħra ta’ investigazzjonijiet, mhux audits, li jsiru fuq talba ta’ dan il-Kumitat. Fl-2007, grazzi għall-predeċessuri tiegħi, bdejna kategorija ġdida ta’ audits, li ħafna audit offices fl-Ewropa lanqas għadhom iwettquhom. Qed nirriferi għall-IT audits, li kif jindika l-isem huma audits iffukati mhux fuq finanzi as such imma fuq sistemi ta’ IT, hardware, software, eċċ. Napprezzaw id-deċiżjoni li tagħżlu dan l-audit għax dan il-Kumitat qatt s’issa ma ddiskuta IT audit. Huwa ta’ sodisfazzjon għall-manager ta’ din is-sezzjoni u għan-nies tiegħu, li jinsabu preżenti hawnhekk, li finalment wasal iċ-ċans li dan il-Kumitat jiddiskuti ftit mix-xogħol tagħhom. U ta’ dan nirringrazzjakom.

Bil-permess tagħkom nitlob lis-Sur Simon Camilleri, li huwa l-manager tal-IT Section, sabiex jagħti overview qasira fuq dan l-audit tekniku.
IS-SUR SIMON CAMILLERI (Information Technology Manager, National Audit Office): Nirringrazzjak, Sur President. Se nagħti overview ta’ għaxar minuti dwar ir-rapport imbagħad inkun nista’ nirrispondi għal xi domandi li tixtiequ tagħmlu.

Kif tafu, l-overview kienet qed tħares lejn ir-review tal-proġett innifsu, kif ġie mplimentat, x’tip ta’ appoġġ kien qed jingħata mill-Ministeru u mill-kuntrattur, kif kienu qed jintużaw it-tablets, u anke l-livell tal-kontenut diġitali li kien disponibbli għal dan l-apparat. Dan ma ġiex mix-xejn, imma kien parti mid-Digital Malta Strategy, kien parti mill-Education Action Plan u mil-Literacy Strategy, jiġifieri kien il-calmination ta’ dawn l-istrateġiji. Qabel ma ġie mniedi l-proġett innifsu, fl-2014 sar proġett pilota li fih kienu nvoluti numru ta’ skejjel primarji tal-Istat, tal-Knisja u anke indipendenti. Ġew tested numru ta’ devices biex jaraw x’inhi l-esperjenza tagħhom, u abbażi tal-feedback li rċevew minn din l-esperjenza, li kienet utli ħafna, għaddew għall-fażi li jmiss, jiġifieri t-twettieq tal-proġett innifsu. Il-rollout per se kien imqassam fuq tliet snin, bejn l-2016 u l-2019, u sewa €12-il miljun, mhux għax-xiri tat-tables imma għax-xiri tas-soluzzjoni sħiħa li fiha ħafna affarijiet involuti fiha. Bejn l-2016 u l-2017 ġew distribwiti 6,000, bejn l-2017 u l-2018 ġew distribwiti 4,500, u l-bilanċ, jiġifieri 15,000 ġew distribwiti din is-sena, fejn allura ngħalaq il-proġett. 

Rigward l-audit innifsu kellna numru ta’ laqgħat, fosthom mad-Direttur Ġenerali tad-Directorate for Digital Literacy and Transversal Skills (DDLTS) li taw l-appoġġ tagħhom matul dan il-proġett kollu. Għamilna wkoll numru ta’ intervisti ma’ selected heads of non-state primary schools fejn tawna informazzjoni one-to-one x’kienet l-esperjenza tagħhom, fejn sabu diffikultajiet, eċċ. Imbagħad, abbażi ta’ dik il-feedback li ħadna mill-kapijiet tal-iskejjel involuti bnejna żewġ online surveys, waħda għall-għalliema u l-oħra għall-ġenituri tal-istudenti li qed jagħmlu użu minn dan l-apparat, u abbażi ta’ dan kollu bnejna u sibna dak li hemm fir-rapport.

Bħala distribuzzjoni, iktar minn 55% tad-devices marru għall-iskejjel tal-Istat, 28% marru għall-iskejjel tal-Knisja, 12% marru għall-iskejjel indipendenti, u ftit marru għal xi entitajiet għax kien hemm programm fejn f’ċerti postijiet bħal mużewijiet, eċċ, ikun hemm interazzjoni mal-istudenti u jkun hemm bżonn ta’ apparat stand by hemmhekk ukoll. Se nidħol issa fuq il-findings li sibna.  

Minn intervisti u laqgħat li kellna u l-informazzjoni li nġabret rajna ċerti inkonsistenzi fl-inventarju. Ma kenux xi affarijiet gravi, imma peress li kien hemm numru ta’ tablets li kienu qed jiġu distribwiti u xi ftit kienu qed jiġu ritornati għax tkun inqalgħetilhom xi ħaġa, allura kien hemm ċertu moviment.  Aħna ndunajna li ma kenux sychronized biżżejjed u fir-rapport ktibna  biex kemm jista’ jkun iżommuhom aġġornati.

Rigward technical support sibna li kien hemm iktar minn 6,000 support calls. Dawn għandhom sistema fejn il-calls jiġu rreġistrati b’mod ċentrali min-naħa tal-Malta Information Technology Agency (MITA), imbagħad jiġu eskalati skont il-bżonn. F’dan il-każ, is-servizz tal-MITA kien sempliċement recording u forsi xi ftit għajnuna on the phone. Qed ngħid dan għax kien hemm numru ta’ support calls li kellhom x’jaqsmu ma’ charging tal-apparat jew għax forsi jkunu mkissra. Iktar ‘il quddiem nirriferi wkoll għal ċerti pending calls.

Għamilna żewġ surveys online li fiha ħadu sehem 96 skola primarja; għall-ġenituri għamilniha bl-Ingliż u bil-Malti u għall-għalliema għamilniha bl-Ingliż biss. Iċ-ċirkolari ħarġet mill-Ministeru u nista’ ngħid li l-Ministeru kkopera bis-sħiħ magħna biex tinġabar id-data. L-ewwel parti kienet dwar id-dettalji tal-inventarju, fit-tieni parti ħadna d-dettalji ta’ f’liema skola kienet it-tablet, u fit-tielet parti għamilna numru ta’ mistoqsijiet li għandhom x’jaqsmu mal-frekwenza tal-użu tat-tablet, eċċ. F’din is-survey użajna l-likert scale biex il-parteċipant jiġġudika jekk jaqbilx ħafna jew ftit ma’ dak li jkun qed jintqal.

Ovvjament il-maġġoranza tat-tweġibiet kienu min-naħa tal-iskejjel tal-Istat, filwaqt li għal dawk li huma studenti nista’ ngħid li kien hemm an even distribution. Il-highlights tar-rapport kien jirrigwarda l-użu tat-tablets, il-limitazzjonijiet tal-kontenut diġitali, issues li għandhom x’jaqsmu mat-tablet per se, u issues li għandhom x’jaqsmu ma’ support. M’iniex qed nidħol fid-dettall fuq kull waħda għax inkella ndumu wisq, imma nista’ ngħid li ħarisna lejn jekk it-tablet hijiex qed tintuża kuljum, jekk hijiex qed tittieħed kuljum l-iskola, u jekk l-għalliema humiex qed jużaw it-tablet kull darba. Ovvjament mir-riżultat joħroġ li jkun hemm ċertu porzjon fejn il-lezzjonijiet mhux dejjem ikunu ppjanati abbażi li tiġi wżata t-tablet. Aħna għamilna dan il-kumment biex jiġi promoss iktar l-użu tat-tablet waqt il-lezzjoni.

Rigward is-suġġetti li fihom normalment jintużaw it-tablets ovvjament huma l-Matematika, l-Ingliż u l-Malti, imbagħad hemm oħrajn to a lesser extent. Dan għamilnih biex naraw kif wieħed jista’ jtejjeb l-użu f’suġġetti partikolari. Hawnhekk wieħed irid iżomm f’moħħu li dan l-istudju sar fuq l-iskejjel primarji mhux fuq dawk sekondarji, u allura huwa ovvju li jkun hemm dak il-focus fuq dawk is-suġġetti.

Għar-rigward ta’ jekk it-tablet hijiex qed tintuża d-dar sibna li hemm użu frekwenti għall-home works, eċċ., l-aktar tal-Matematika, l-Ingliż u l-Malti.  Hawnhekk forsi wieħed għandu jara jekk jistax iħajjar użu akbar f’suġġetti oħra partikolari. 

Min-naħa ta’ tablet related relations l-iktar li konna qed naraw kien għalfejn l-istudenti ma jġibux tablets l-iskola, u sibna raġunijiet bħal li ma jkunux iċċarġjaw it-tablet id-dar, network u wi-fi connectivity issues, tablet related faults, bħal pereżempju li jkollok batterija li għalkemm tiċċarġja ma żżommx iċ-charge u allura meta jidħol l-istudent fil-klassi taqa’ l-batterija, u slow performance.  Naturalment wieħed irid iżomm f’moħħu li l-ewwel tablets inxtraw fl-2016 u allura one needs to refresh quite regularly.

Rigward l-availability of frequent visits min-naħa tal-Ministeru sibna li l-firxa tad-disponibilità tas-support ma kenitx ugwali bejn l-iskejjel kollha. Fil-feedback li tana, id-Dipartiment qal li għandu ċerti limitazzjonijiet ta’ riżorsi u l-kumment tagħna lilhom kien biex kemm jista’ jkun possibbli jaraw li jkollhom firxa ikbar ta’ disponibilità tas-support għall-għalliema u l-iskejjel biex ikompli l-użu ta’ dawn l-apparat.

L-isbaħ finding kienet li meta staqsejna jekk l-użu tat-tablets għenx fil-mixja edukattiva tat-tfal, il-maġġoranza wieġbu fl-affermattiv. 
Dak kollox min-naħa tiegħi, nirringrazzjakom.

IĊ-CHAIRPERSON: Grazzi ħafna, Sur Camilleri, ta’ din l-introduzzjoni. Naħseb li tajtna overview tajba ta’ dan ir-rapport. 

Hawn rimarki? L-Onor. Robert Abela.

ONOR. ROBERT ABELA: L-ewwel domanda li xtaqt nagħmel hija kif taslu biex tagħżlu dan is-suġġett partikolari biex tagħmlu audit fuqu.

IS-SUR CHARLES DEGUARA: L-Uffiċċju tagħna għandu sett ta’ kriterji li joqgħod fuqhom, però f’dan il-każ kienet il-materjalità. L-impatt kien wieħed pożittiv għax kif rajna, 68% qalu li sabu t-tablet bħala xi ħaġa ta’ utilità fl-edukazzjoni tagħhom. L-Uffiċċji tal-Awditur jiġi kkritikat, u  mhux hawn Malta biss, għax qisna qatt ma nkunu kuntenti bir-riżultati. Il-verità hi illi kieku l-persentaġġ kien 75% kien ikun aħjar minn 68% għax kull ħaġa tajba dejjem tista’ ssir aħjar. Ġieli għamilna audit u kellna riżultati negattivi, u ġieli għamilna audit u kellna riżultati pożittivi. Ix-xogħol tagħna huwa li nirrappurtaw fuq dak li nsibu, u naħseb li f’dan il-każ, b’mod ġenerali, ir-riżultati kienu pożittivi. Dan l-audit kien interessanti għax sar fuq stħarriġ, fejn ikollok id-data ġejja straight from the horse’s mouth u tanalizzaha. Nammetti magħkom li ġieli kellna stħarriġ fejn ma tantx kellna tweġibiet, però din id-darba r-rispons kien tajjeb ħafna, u għalina kienet ħaġa pożittiiva. 

ONOR. ROBERT ABELA:  Meta ndikajtu n-nuqqasijiet li sibtu lill-Ministeru, x’kienet ir-reazzjoni tagħhom? Kienet waħda ta’ koperazzjoni? 

IS-SUR SIMON CAMILLERI: Nista’ ngħid li min-naħa tal-Ministeru kellna koperazzjoni sħiħa, kienu proattivi u ċerti affarijiet kienu qed jindirizzawhom anke fl-andament tal-audit innifsu. Fil-management comments jidher li l-focus tagħhom kien direttament fuq ir-rakkmandazzjonijiet tagħna; ma kien hemm ebda kontestazzjoni.

ONOR. JULIA FARRUGIA PORTELLI (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi): Fl-istħarriġ saret riferenza għall-fatt li kien hemm każijiet ta’ problemi tekniċi fejn it-tfal ikunu ċċarġjaw it-tablet id-dar imma l-batterija ma żżommx u allura jidher li kien hemm tablets li forsi setgħu kienu difettużi. Ivverifikajtu jekk dawn ġewx replaced? Nimmaġina li kienu għadhom taħt garanzija.

IS-SUR SIMON CAMILLERI: Mill-informazzjoni li bagħtulna, fi kwalunkwe problema li kien hemm, ir-replacement ingħata mill-ewwel, anzi l-kummenti kienu favorevoli, fis-sens  li min-naħa ta’ support il-feedback kien li dan kien effiċjenti ħafna. Min-naħa tagħna ġbidnilhom l-attenzjoni li kien hemm dawn il-calls biex wieħed jagħti kas anke l-età. Kif għedt qabel, id-distribuzzjoni tat-tablets kienet staggered u wieħed ikun irid jara l-kundizzjoni tal-batterija kemm tiflaħ iżżomm iċ-charge u kemm jibqgħu effiċjenti.

ONOR. JULIA FARRUGIA PORTELLI: Qed nara l-istatistika u qed nitbissem għax naħseb li ġenituri li għandhom it-tfal żgħar jew tampar tiegħi, jiġifieri ta’ sitt snin, ħafna drabi ngħaddu minnha, fis-sens li t-tfal l-ewwel jużaw it-tablet, imbattlulha l-batterija, imbagħad qisu huwa l-kompitu tal-ġenitur li jpoġġiha fuq iċ-charger. Fil-fatt jirriżulta li 82.9% tat-tfal ma jiċċarġjawx it-tablet id-dar. Dħaltu fiha, fis-sens li rajtu li jkun hemm sforz akbar biex wieħed jispjega l-mod ta’ kif taħdem tablet? Għax il-batterija veru li tagħtik sagħtejn, tlieta, erbgħa, imma imbagħad ma tippretendix li tqum filgħodu u ssibu ċċarġjat jekk ma tkunx għamiltu fuq iċ-charge!
 
IS-SUR CHARLES DEGUARA: Qabel ma jwieġbek is-Sur Camilleri xtaqt ngħaddi kumment pjuttost personali. Jien naħseb li din hija kwestjoni ta’ dixxiplina. Jien ukoll għandi tifla u aħna l-ġenituri għandna rwol importanti u nemmen li l-edukazzjoni hija joint effort bejn il-ġenituri u l-għalliema.

IS-SUR SIMON CAMILLERI: L-iktar li ħadt pjaċir nara hi li min-naħa ta’ min kien imexxi l-proġett, ħa ħsieb li fil-portal tagħhom, li huwa miftuħ għall-għalliema u anke għall-ġenituri, ikun hemm numru ta’ video clips sempliċi ħafna li jispjegaw l-użu tat-tablets. Mingħalija kienet saret ukoll marketing campaign. Forsi wieħed jista’ jara li terġa’ ssir dik il-marketing campaign biex dawn l-għodod li diġà huma eżistenti jintużaw b’mod aktar intensiv.

IĊ-CHAIRPERSON:  L-Onor. Muscat.

ONOR. ALEX MUSCAT: Qabel xejn nirringrazzjakom tal-preżentazzjoni li għamiltu. Xtaqt nistaqsi jekk dan huwiex l-ewwel eżerċizzju li għamiltu ta’ dan it-tip min-naħa tal-Uffiċċju tagħkom.

IS-SUR CHARLES DEGUARA: Le, fil-fatt għamilna madwar 11-il IT audit. L-ewwel tnejn saru fl-2007 fuq id-Dipartiment tal-Ġustizzja u d-Dipartiment tal-Edukazzjoni, u minn dak iż-żmien għamilna wieħed jew tnejn kull sena.

ONOR. ALEX MUSCAT: U fuq kemm żmien għamiltuh dan l-audit? Minn meta ġie varat il-proġett, jew issa?

IS-SUR CHARLES DEGUARA: Issa.

ONOR. ALEX MUSCAT: Milli qed nifhem il-Ministeru waqqaf unit apposta biex isegwi dan il-proġett. Mil-lat ta’ dak il-unit rajtu li kienu effiċjenti fl-ammistrazzjoni ta’ din l-inizjattiva?

IS-SUR SIMON CAMILLERI: Jien ħadt pjaċir li mxew bil-prassi li l-ewwel għamlu proġett pilota imbagħad daħlu għall-proġett il-kbir għax ma tistax taqbad u tagħmel a nation wide project ta’ dak id-daqs mal-ewwel. Jiġfieri dik kienet żgur prattika tajba. Min-naħa tad-DDLTS jien kellimthom kważi kollha individwalment u anke bħala grupp u sibt li huma nies highly motivated, jagħmlu l-almu tagħhom biex jippruvaw jaqdu lil kulħadd. Il-problema li nara li jista’ jkun li għandhom bżonn jindirizzaw ftit hija fejn jidħol is-support element, fis-sens li jżidu ftit ir-riżorsi ħalli n-nies li jkunu qed jitħajru jużaw id-device ikollhom is-support neċessarju. Issa din hija a double-edged sword għax trid tibbilanċja bejn x’tgħallmu n-nies biex jużaw l-apparat, u x’livell ta’ support se tagħtihom. 

ONOR. ALEX MUSCAT: Dan il-unit kien responsabbli għall-koordinazzjoni tal-proġett kollu?

IS-SUR SIMON CAMILLERI: Safejn naf jien, iva.

ONOR. ALEX MUSCAT: Jiġifieri kkordinaw ukoll dak li għandu x’jaqsam ma’ x’tip ta’ applications se jiġu żviluppati biex jintużaw fuq dawn it-tablets?

IS-SUR SIMON CAMILLERI: Kien a concerted effort. Aħna dħalna fl-applications li jintużaw biex naraw il-livell ta’ kontenut li fihom u jien ħadt pjaċir ninnota li kienu applications li fihom mix ta’ suġġetti. Hemm ukoll applications li huma forma ta’ quiz, jiġifieri jeżaminawk fuq numru ta’ suġġetti differenti, u hemm applications li mhumiex ta’ natura ta’ suġġett. Pereżempju, application minnhom hija magħmula b’tali mod li wieħed jagħmel mistoqsija u tkun tista’ tiġbor il-feedback ta’ klassi studenti f’daqqa u tara x’persentaġġi rrispondew iva għal mistoqsija partikolari. Din hija a new way of delivering a lesson u hija interessanti ħafna.

ONOR. ALEX MUSCAT: Għalkemm jien ġenitur għadni ma wasaltx s’hemm u għalhekk xtaqt nistaqsi kif qed jintużaw dawn it-tablets. L-istudenti x’jagħmlu fuqhom effettivament?

IS-SUR SIMON CAMILLERI: Hemm metodi differenti. Ftit minnhom fihom element ta’ logħob u anke element ta’ interattività.  Pereżempju, huwa sabiħ li jkunu f’xi mużew u jkollhom mod kif jiddjalogaw mal-informazzjoni li jkun hemm fuq il-post. Dik hija r-raġuni li semmejt qabel, li hemm numru ta’ tablets li jitħallew on site. It’s a mind shift and it’s not a small step. Even for those who are delivering it’s a totally different way of delivering għax il-medium huwa totalment differenti.

IS-SUR CHARLES DEGUARA: Jien naħseb li hawnhekk iżżewwġu b’mod tajjeb ħafna l-aspett edukattiv u l-aspett tekniku. Naħseb li l-ikbar riskju ta’ dan il-proġett kien kieku dawn iż-żewġ aspetti ma żżewwġux b’mod tajjeb, għax kieku kien ikun diżastru. B’xi mod, kif qed jgħid is-Sur Camilleri, kien hemm cultural change; huwa mod li tkun għalliem mingħajr tablet u mod ieħor li tkun għalliem bit-tablet.

ONOR. ALEX MUSCAT: U l-ġenituri kif laqgħuha?

IS-SUR CHARLES DEGUARA: Skont l-istħarriġ, kienu quite positive. 

IS-SUR SIMON CAMILLERI: B’mod inġenerali raw li kienet kontribut għat-tfal tagħhom. Jien inħoss li minħabba li jarawha hekk, ovvjament jippretendu ħafna mill-apparat u allura waħda mill-uġigħ ta’ rasijiet li għandu l-Ministeru huwa to keep it running as efficiently as the parents and the students would like it to be. Jekk inti għandek apparat li jdum siegħa biex jaqleb minn screen għall-ieħor...  Dan bħal meta jkollok mobile antik. Dak li konna naċċettaw fl-2016 mhuwiex aċċettabbli llum. Jiġifieri l-aspettattiva tibda togħla, li in a way huwa pożittiv għax juri li qed jippretendu ċerti affarijiet, mhux qed iqisu l-apparat bħala xi ħaġa li qiegħda on the side.

ONOR. JULIA FARRUGIA PORTELLI: Hemm statistika oħra nteressanti li turi li 83.7% tat-tfal ma jeħdux it-tablet magħhom waqt il-ħarġa tal-ġimgħa tal-familja. Dan forsi juri li l-messaġġ li t-tablet huwa l-għodda estiża għall-aspett edukattiv, u li l-ħin iddedikat għall-familja għandu jibqa’ hekk u mhux kulħadd itektek fuq il-mobile jew it-tablet, wasal b’mod b’saħħtu ħafna.

IS-SUR CHARLES DEGUARA: Nixtieq li huwa hekk imma għandi l-biżgħat tiegħi. Tista’ tinterpretaha wkoll li għat-tfal it-tablet hija assoċjata mal-iskola. 

ONOR. JULIA FARRUGIA PORTELLI: Però lilkom irriżultalkom li 84% tat-tfal ma joħorġux it-tablet magħhom fil-ħarġiet mal-familja.

IS-SUR CHARLES DEGUARA: Imma m’analizzajniex għaliex. Nixtieq li huwa kif qed tgħid inti.

IS-SUR SIMON CAMILLERI: Aħna qisna għamilna l-enfasi li ladarba t-tfal għandhom esperjenzi fuq barra, qed jaraw xi ħaġa... It-tablet hija device tajba biex wieħed jestendi l-esperjenza tiegħu b’iktar informazzjoni b’mod interattiv u tipprovdi mezz biex l-esperjenza tagħmilha forma ta’ logħba jew forma ta’ quiz, mhux bilfors dejjem qisha lezzjoni.

ONOR. JULIA FARRUGIA PORTELLI: L-internet huwa integrat fit-tablet, jew irid ikollhom il-wi-fi d-dar?

IS-SUR SIMON CAMILLERI: Jiddependi mill-application li jkunu qed jużaw.

ONOR. JULIA FARRUGIA PORTELLI: Imma għandhom il-wi-fi integrat fihom, jew iridu jkunu mqabbda mal-wi-fi tad-dar?

IS-SUR SIMON CAMILLERI: Iridu jkunu mqabbdin mal-wi-fi.

IS-SUR CHARLES DEGUARA: Fil-fatt aħna kkummentajna li f’ċerti skejjel privati l-konnettività mhijiex daqshekk tajba. Fl-aħħar mill-aħħar x’inhu l-iskop li jkollok l-aqwa tablet fid-dinja jekk imbagħad ma jkollokx konnettività tajba? 

ONOR. JULIA FARRUGIA PORTELLI: Kellkom iċ-ċans li lil dawk l-iskejjel li għandhom problema fil-konnettività tgħidulhom bil-problema?

IS-SUR SIMON CAMILLERI: L-issue qajjimniha waqt l-exit meeting.

ONOR. JULIA FARRUGIA PORTELLI: Imma għamiltuha bħala rakkmandazzjoni?

IĊ-CHAIRPERSON: Is-Sinjura Tabone.

IS-SINJURA RACHAEL TABONE (Principal IT Auditor, National Audit Office): Aħna morna f’ħafna mill-iskejjel indivdwalment, kemm fi skejjel tal-Knisja, kemm f’dawk privati kif ukoll f’dawk tal-Istat, u fejn rajna li hemm problema fil-konnettività rrimarkajna, anzi ħafna drabi rrimarkawlna huma stess. Kien hemm skola partikolari fejn qalulna li kien ilhom tliet xhur ma jużaw it-tablets għax għandhom problema ta’ konnettività fl-iskola.  

ONOR. JULIA FARRUGIA PORTELLI: Se tagħmlu follow up biex taraw li l-investiment li kellha bżonn tagħmel dik l-iskola fil-fatt għamlitu?  Għax la hija skola privata, il-ġenituri qegħdin iħallsu l-miżati biex jibagħtu lit-tfal tagħhom fiha u għalhekk huwa sta għall-iskola li tagħmel l-investiment neċessarju.

IS-SUR CHARLES DEGUARA: Aħna kull sena noħorġu follow up report. Fil-fatt fi żmien ġimgħatejn se nippreżentawlkom rapport li jinkludi follow up ta’ 14-il audit li konna għamilna fis-snin ta’ qabel. Jiġifieri m’hemm xejn x’jeskludi li fi żmien sentejn, tlieta, nagħmlu follow up fuq dan l-audit biex naraw fejn wasalna.
ONOR. ALEX MUSCAT: Il-homework li jsir mill-istudenti d-dar, jiġi submitted online jew jeħduh magħhom l-għada u jagħtu t-tablet lit-teacher? Kif taħdem il-biċċa tax-xogħol?

IS-SUR SIMON CAMILLERI: Għandhom forom differenti.  Li għandhom żgur huwa a class network, jiġifieri jistgħu jissottomettu x-xogħol tagħhom u jarawh as a group. Hemm, pereżempju, xogħol li jsir fil-klassi u dak li jkun ikun sempliċement qed jagħlaq il-biċċa xogħol u waħdu jinduna li lestiha. Jiddependi x’tip ta’ task ikollu at hand għax jista’ ikun li lanqas ikollu għalfejn jiġi kkoreġut mit-teacher għax it-tablet innifsu jgħidlek li t-task ġie completed. 

ONOR. JULIA FARRUGIA PORTELLI: U jimmarkalek it-tajbin u l-ħżiena. 

ONOR. ALEX MUSCAT: Fis-survey li għamiltu staqsejtu jekk it-tablet effettwatx ir-relazzjoni tal-ġenituri mal-studenti d-dar f’dak li għandu x’jaqsam ma’ għajnuna li jagħtu l-ġenituri fil-homework tat-tfal, jiġifieri jekk il-ġenituri pparteċipawx iktar jew inqas? 

IS-SUR CHARLES DEGUARA: Le, ma staqsejniex.  Ovvjament kien ikun interessanti, imma naħseb li mhijiex xi ħaġa daqshekk teknika. Il-focus tagħna kien fuq IT audit tekniku. Naħseb li dan ikun interessanti mill-qasam soċjoloġiku aktar milli mill-qasam tekniku.

ONOR. ALEX MUSCAT: Mingħajr ma nidħlu fil-mertu ta’ min hu s-supplier, kif kienet ir-relazzjoni li kellu l-Ministeru mas-supplier mil-lat tekniku?

IS-SUR SIMON CAMILLERI: Milli rajna aħna kellhom relazzjoni pjuttost tajba. Ovvjament fir-rapport kien hemm xi numru ta’ calls li baqgħu pendenti – u aħna ġbidnilhom l-attenzjoni biex iduruhom –  li kienu ġejjin frott ta’ affarijiet differenti, bħal pereżempju tkun inkisret xi tablet. Meta tinkiser tablet, id-delay biex tiġi riżolta tista’ tkun ġejja għax wieħed ikun qed jindaga x’ġara, jiġifieri għalfejn inkisret, eċċ., mentri meta, pereżempju, tinkiser xi buttuna jew inkella jkun hemm xi buttina difettuża, wieħed ikun irid jindaga jekk hux difett tal-apparat jew frott ta’ misuse.

ONOR. ALEX MUSCAT: Nifhem tajjeb li r-relazzjoni li kien hemm bejn il-Ministeru u l-provider kien ikopri għar-replacement u għall-warranties?

IS-SUR SIMON CAMILLERI: Iva.  Mill-feedback li kellna u milli smajna, ir-response time ta’ affarijiet li jistgħu jiġu riżolti kien quite fast. Fil-fatt meta kien hemm bżonn li tablet tiġi replaced, ir-replacement was quite rapid. Ħadd ma qalilna li, pereżempju, damu; ma kien hemm problemi ta’ xejn. 

ONOR. ALEX MUSCAT: Dħaltu fl-aspett ta’ value for money f’dan l-audit?

IS-SUR CHARLES DEGUARA: Għamiltha ċara fil-bidu li f’dan l-audit ma dħalniex fl-aspett ta’ value for money għax dan kien IT audit. Ikun interessanti kieku nagħmluh, imma bħalissa għandna ħafna iktar proġetti għaddejjin u l-ħin hu dak li hu.

ONOR. ALEX MUSCAT: Lil hinn mill-value for money, x’inhi l-opinjoni tagħkom dwar dan il-proġett fl-infanzja tiegħu? Jiġifieri jekk għandkom tisiltu conclusions...

IS-SUR CHARLES  DEGUARA: Naħseb li l-aħħar paġna titkellem waħedha, u dak m’aħniex qegħdin ngħiduh aħna tan-National Audit Office (NAO), imma qegħdin ninterpretaw data. Meta għandek 74% tal-għalliema u 75% tal-ġenituri qegħdin jgħidu li huma kuntenti li din l-inizjattiva għenet l-edukazzjoni tat-tfal, naħseb li huwa ndikattiv. (Interruzzjonijiet) Performance audit goes much beyond that; ikun irid isir studju ad hoc u studju pjuttost profond.

IS-SUR NOEL CAMILLERI (Deputat Awditur Ġenerali): Qabel ma tkun tista’ tagħmel performance audit, ikunu jridu jiġu established ċerti affarijiet. 

ONOR. ALEX MUSCAT: Jiġifieri l-audit tagħkom kien purely IT, fuq il-proġett per se. 

IS-SUR CHARLES DEGUARA: Fuq l-IT u s-sodisfazzjon tal-ġenituri u l-għalliema. Pereżempju, aħna konna nieħdu qatgħa kieku 80% tal-ġenituri qalulna li kienet inizjattiva tajba u l-għalliema qalulna “x’ġejtu tivvintaw”? Imma l-fatt li s-sodisfazzjon ta’ dawn iż-żewġ kategoriji tant importanti, jiġifieri l-ġenituri u l-għalliema, kien kważi identiku, 73.7% u 75.3%, juri...

ONOR. ALEX MUSCAT: Jiġifieri intom sodisfatti bir-riżultati li ħarġu?

IS-SUR CHARLES DEGUARA: Kif għedt fil-bidu, aħna qatt ma nkunu sodisfatti. Kieku l-persentaġġi kienu 85% konna nkunu iżjed sodisfatti, però nemmnu li r-riżultati huma pożittivi, all other things being equal. 

IĊ-CHAIRPERSON: Nirringrazzjak u nieħu gost tgħidilna li dan il-Kumitat qed jikser boundaries li forsi ma kenux inkissru, fis-sens li għall-ewwel darba qed jiddiskuti IT audit. 

Jiena fhimt li ma dħaltux fil-financials ta’ dan il-proġett, però nimmaġina li dħaltu fuq il-kwestjoni ta’ jekk hijiex idea tajba li jkollok supplier wieħed, programm wieħed, sistema waħda, jew mod ieħor. Qed nifhem sew li llum li qed nitkellmu – u nagħmlu sew – dwar skola b’identità, fejn il-kap tal-iskola ma jkunx maqful bejn erba’ parametri stretti, dan huwa proġett wieħed ta’ one size fits all għall-iskejjel kollha? 

IS-SUR CHARLES DEGUARA: Fil-verità hekk hu. Kif qegħdin ngħidu, jien ma nifhimx fil-qasam edukattiv u nkun prużuntuż jekk nitkellem dwar il-qasam edukattiv għax mhijiex l-area tagħna. 

IĊ-CHAIRPERSON: Ħalli nagħtik eżempju.  Jien konvint li hawn areas fejn għandek nies ġejjin minn 30 pajjiż differenti u allura għandek il-lingwa Ingliża li hija predominanti, għandek areas fejn ħadd ma jitkellem bl-Ingliż, u għandek areas fejn kulħadd jitkellem bil-Malti, u allura anke ġeografikament għandek realtajiet differenti fl-iskejjel. Jien qed nifhem li dan huwa programm wieħed ta’ a one size fits all plan? 

IS-SUR CHARLES DEGUARA: One size fits all fis-sens li meta għandek inizjattiva bħal din, punt essenzjali huwa s-support services. Jiġifieri jekk għandek xi ħaġa elettronika u m’għandekx support services u nqalgħet xi ħaġa u ma tafx tirranġaha... Ovvjament, fil-kuntest ta’ support services huwa importanti li jkollok sistema waħda għax ma jistax ikollok support services għal ħaġa u...

IĊ-CHAIRPERSON:  Però bħala programmi – ma nafx il-kelma eżatt...

IS-SUR CHARLES  DEGUARA: Ġej għaliha wkoll. Nixtieq ngħid li r-rispons tal-ġenituri u tal-għalliema kien mifrux madwar Malta kollha, jiġifieri ma kienx post wieħed fis-South, jew fin-North, jew fiċ-ċentru imma kien distributed across Malta and Gozo. 

IS-SUR SIMON CAMILLERI: Xtaqt nikkjarifika punt. Meta nitkellmu dwar soluzzjoni waħda qegħdin nitkellmu dwar id-device u s-sistemi li kienu qegħdin jibbekkjaw is-soluzzjoni ta’ kif jikkollaboraw fil-klassi, eċċ. Meta nidħlu fuq is-suġġett tad-digital content, dik hija librerija estensiva ħafna, apparti li d-digital content huwa miftuħ għal prattikament kull m’hemm fl-internet li jiġi awtorizzat mill-għalliema u mill-awtoritajiet kompetenti. Jiġifieri l-one size fits all huwa fejn jidħol id-device mhux fil-każ tad-digital content. Id-digital content huwa miftuħ għal kollox.

IĊ-CHAIRPERSON: Irriżultalkom jekk hemmx kreattività fid-digital content? Fuq spallejn min jaqa’ dan?   Fuq l-għalliema jew fuq il-kap tal-iskola? Who audits lill-għalliema, fis-sens li jaraw li qegħdin jieħdu ħsieb li fil-lezzjoni tal-Matematika tintuża t-tablet?

IS-SUR SIMON CAMILLERI: Għandhom il-proċessi interni tagħhom which are quite strict. Fil-fatt fil-bidu kienu kkummentawlna dwar kemm kienet cumbersome biex tniżżel application ġdida li tkun made available for the students. Imbagħad raw kif għamlu biex taw ftit aktar leeway lill-għalliema biex ultimately jkunu jistgħu...

IĊ-CHAIRPERSON: Allura intom jirriżultalkom li llum qishom l-għalliema li jiddeċiedu, ħafna jew ftit...?

IS-SUR SIMON CAMILLERI: Bejn wieħed u ieħor, imma għandhom support enormi min-naħa tad-DDLTS li l-ħin kollu jagħmlu riċerka biex jaraw liema huma l-latest versions tal-applications addattati għas-sitwazzjoni u l-ambjent ta’ Malta. Kif għedt inti, aħna rridu nkunu ppreparati li ma jkunx hemm language barriers, eċċ., imma llum il-firxa ta’ applications qed tiżdied u apparti minn hekk hija miftuħa wkoll. Jiġifieri jekk hemm affarijiet addattati minn fuq l-internet, bħal pereżempju, YouTube clip, dawn huma available, imma ovvjament b’mod awtorizzat.
IĊ-CHAIRPERSON: Jien niftakar li sa ftit tas-snin ilu, ma nafx illum, it-tfal ma kenux jitħallew jieħdu mobile phone magħhom.

IS-SUR CHARLES DEGUARA: U għadhom s’issa hekk. 

IĊ-CHAIRPERSON: Jiġifieri, biex naraw kemm inbidlet id-dinja, illum għandna sitwazzjoni fejn it-tfal ma jistgħux jieħdu mobile phone magħhom, però mbagħad għandhom tablet which is a gateway to the world. Kif jiġi rregolat dan? Jien nimmaġina li hemm sistema ta’ password għall-wi-fi, però fil-mument li inti ssir taf il-password, x’jillimitak milli taċċessa affarijiet, ejjew insejħulhom mhux tajbin, minflok tajbin? How is it working out?

IS-SUR SIMON CAMILLERI: Id-device itella’ biss dak li hu uploaded mill-authorised officer  li f’dan il-każ huma l-għalliema u li huwa fl-environment tas-sistema. Jiġifieri t-tfal ma jkunux qegħdin jaċċessaw YouTube, imma jkunu qegħdin jaċċessaw xi ħaġa li ġiet downloaded minn YouTube u qegħdin jaċċessawha...

IS-SUR CHARLES DEGUARA: Jiġifieri l-aċċess huwa ristrett.

IĊ-CHAIRPERSON: Allura fil-mument li ħadt din it-tablet id-dar, din tiffunzjona bħal kwalunkwe tablet, jew tibqa’ ristretta?

IS-SUR SIMON CAMILLERI: Tibqa’ ristretta.

IĊ-CHAIRPERSON: Jiġifieri meta t-tfal jieħdu t-tablet id-dar ma jfissirx li jista’ jużah il-papà biex joqgħod jara l-aħbarijiet.

IS-SUR SIMON CAMILLERI: Le. 

IĊ-CHAIRPERSON: Jiġifieri jibqa’ limitat għal dak l-użu. Din is-sistema sibtuha up to standard? Hemm fejn ikun hemm titjib? Jista’ ikun li qed tiġi abbużata?

IS-SUR SIMON CAMILLERI: Jien li ħadt pjaċir huwa li għallinqas nafu żgur li hemm adult li qed japprova dak li qegħdin jaraw it-tfal, li it’s not a free for all, qabdu u daħlu fuq YouTube, imma daħlu fuq clip partikolari. Naturalment hemm il-pros and cons  għax ultimately meta tillimita x’jista’ jara student, tkun qed tnaqqaslu minn ċerti libertajiet li...

IĊ-CHAIRPERSON: Pereżempju, jekk hemm logħba approvata mill-għalliema u allura qiegħda fit-tablet tiegħi, dik il-logħba nista’ nilgħabha x’ħin irrid  u meta rrid id-dar?

IS-SUR SIMON CAMILLERI: Ladara ġiet uploaded iva, imma dik biss.

IĊ-CHAIRPERSON: Tajjeb naraw kif bdiet din l-idea tat-tablets fl-iskejjel.  Din bdiet fl-elezzjoni tal-2013 biż-żewġ partiti jgħidu min minnhom se jagħti l-iktar tablets, u dan huwa l-prodott ta’ dik il-ġirja li kien hemm dakinhar. Illum, seven years down the line, hemm counter arguments, fis-sens li llum nitkellmu fuq screen time  u fuq preokkupazzjoni ta’ addiction. Jekk tistaqsi lill-ġenituri llum jgħidulek li l-problema tagħhom hi li t-tfal tagħhom huma ffissati fit-tablet, li t-tfal ma jkunux iridu joħorġu magħhom għax ikunu jridu joqogħdu jilagħbu biha d-dar jew li jmorru jieklu f’restaurant u t-tfal ma jkunux iridu jmorru jekk ma jeħdux it-tablet magħhom. Hemm studji jgħidu li jekk dak li jkun ikollu problema ta’ introversion, it-tablet tkompli żżid din il-problema. Hawn ukoll ġenituri li, with all the good intentions, jużaw it-tablet kważi bħala babysitter biex jikkalmaw lit-tfal.  Naħseb li dan huwa a side effect li wieħed irid jieħu bħala consideration.  Jiġifieri jista’ jkun – u hawnhekk qed nistaqsi biex nitgħallem – li this is the road to hell paved with good intentions? Xi jumejn ilu smajt fuq il-BBC li llum hemm skejjel fis-South Korea ta’ tfal addicted li jibagħtuhom detox...  Jien ngħid li anke f’pajjiżna għandna min wasal s’hemm għax ikun hawn min jgħidlek li ma jkunx raqad imma qagħad jilgħab lejl sħiħ. Hemm lok ta’ rethinking ta’ dan kollu? Jiena nifhem li kien hawn era fejn ħadd ma kellu tablet u allura ppopolarizzajniha, però sar studju ta’ kemm hemm tablets diġà fid-djar u allura this is adding an additional dose of tablets? Naħseb il-ġenituri lit-tfal iriduhom imorru jiġru fl-għelieqi llum mhux joqogħdu fuq it-tablets! 

It-tieni mistoqsija li xtaqt nagħmel hija jekk dan jeffettwax l-użu tal-kitba. Jiena naħseb li qiegħed jeffettwa l-kapaċità li wieħed jaqbad pinna u jikteb. One of the side effects of the use of IT hija li people have forgotten how to write, ma jafux jiktbu. Jiena naħseb li huwa lok li jkun hemm rethinking għax naħseb li vera hija problema. 

IS-SUR CHARLES DEGUARA: Dawn huma concerns validi li naħseb kull ġenitur jgħaddi minnhom imma they go beyond the scope of our IT audit. Kull improvement teknoloġiku jġib miegħu ċerti riskji. Kif għedt tajjeb inti, fuq it-Time Magazine ta’ madwar sitt ġimgħat ilu kien hemm artiklu dwar dawn id-detox centres li fihom imorru nies adulti, mhux tfal, li għandhom addiction għal dawn il-gadgets. 

ONOR. CHRIS SAID:  Jien nista’ nitkellem mill-esperjenza personali għax għandi tifel li qiegħed Year 6 u allura din hija t-tielet sena tiegħu bit-tablet l-iskola.  Nista’ ngħid li t-tablet tal-iskola ma jużahiex id-dar għax il-kontenut li għandu fuq il-computer tad-dar huwa ħafna iżjed vast minn dak li għandu fuq it-tablet tal-iskola. Dak li qal iċ-Chairman huwa minnu; illum għandna numru mhux żgħir ta’ tfal li qegħdin jispiċċaw addicted... 

IĊ-CHAIRPERSON: Tmur f’restaurant tara lit-tfal kollha b’dawn il-gadgets, qishom minflok id-dummy!

ONOR. CHRIS SAID: Min-naħa l-oħra t-tablet hija għodda tajba ħafna, li jekk użata tajjeb, f’ċerti ġranet it-tfal jistgħu ma jeħdux kotba l-iskola u jieħdu biss lilha. Allura forsi dan huwa l-punt li wieħed irid jibda jikkunsidra. Jiena nwassal lit-tifel tiegħi l-iskola kważi kuljum filgħodu u ninnota li meta t-tfal ikollhom it-tablet, li ma jeħduhx kuljum, ikollhom is-satchel bil-kotba f’id waħda, li mhux ħafif, u t-tablet fl-id l-oħra. Kif jista’ d-Dipartiment tal-Edukazzjoni jħaddem aħjar din l-għodda f’ħinijiet limitati – il-ktieb jibqa’ ktieb u għandu l-importanza tiegħu u m’għandniex neliminaw il-kotba għal kollox – biex tiġi solvuta l-problema tal-load li t-tfal iġorru lejn l-iskola? Kien hawn snin meta konna nitkellmu fuq din il-problema b’mod konsistenti li konna ngħidu li ma jistax ikun li dawn it-tfal jibqgħu jġorru satchels b’dak il-piż kollu lejn l-iskola u lura.  Allura hawnhekk huwa kif it-tablet forsi tista’ jgħin biex tonqos dik il-load, filwaqt li jinstab bilanċ fl-użu tal-għodda li għandna. 

IS-SUR CHARLES DEGUARA: Inti qed tgħid sewwa u naqblu lkoll li din hija għodda, jiġifieri t-tablets mhumiex an end in themselves, but they are a means to an end. 

ONOR. CHRIS SAID: Nixtieq nagħmel punt ieħor żgħir. Il-wi-fi fl-iskejjel wassal ukoll biex it-tfal li jieħdu l-mobile bil-moħbi l-iskola għandhom aċċess fuq il-mobile tagħhom għalih.

IS-SUR CHARLES DEGUARA: Hekk hu. Forsi nista’ nagħmel osservazzjoni personali. Jien għandi tifla li għandha 24 sena u allura qatt ma gawdiet minn dan il-proġett però xorta hija ossessjonata bit-tablet u xorta ddejjaqni meta waqt l-ikel tiġi fuq il-mejda bil-mobile f’idejha. Jiġifieri din l-ossessjoni għat-tablet ma naħsibx li ġejja minn dan il-proġett, imma ġejja...

ONOR. CHRIS SAID: Il-bilanċ irid jinstab f’kollox.

IS-SUR CHARLES  DEGUARA: U naqbel magħkom li huwa anti-social behaviour li dak li jkun jiltaqa’ man-nies u joqgħod għaddej fuq il-mobile. 

ONOR. ALEX MUSCAT: Marbuta ma’ li qegħdin jistaqsu l-kollegi, meta jkunu mqabbdin mal-wi-fi t-tfal jistgħu jaċċessaw YouTube u jfittxu li jridu?

IS-SUR SIMON CAMILLERI: Le ma jistgħux. Jistgħu jaċċessaw biss il-kontenut li jkun ġie approvat mit-teacher jew mill-awtoritajiet b’mod ċentrali. 

ONOR. ALEX MUSCAT: Jiġifieri m’hemmx ways kif somehow jidħlu f’restricted areas. 

IS-SUR SIMON CAMILLERI: Le. Dawn mhumiex tablets kwalunkwe; fihom software apposta u ħafna checks and balances.  Pereżempju, lill-ġenituri jagħtuhom QR Code li jrid jiġi scanned, eċċ. Jiġifieri anke l-fatt li l-kontenut huwa aċċettabbli għalihom, xorta jrid jgħaddi minn ċertu proċess, u dan apposta biex ikun hemm ċerti kontrolli.

ONOR. ALEX MUSCAT: Jiġifieri bħala device hija safe.

IS-SUR SIMON CAMILLERI: Iva. Rigward il-mistoqsija dwar l-addiction irrid ngħid li peress li l-kontenut huwa ristrett, ma tantx hemm ċans għal dan, fis-sens li t-tfal ovvjament iridu libero accesso għal kollox biex ikunu jistgħu jfittxu fuq YouTube, online television, eċċ., affarijiet li t-tablet ma tipprovdihomx. 

ONOR. ALEX MUSCAT: L-istudenti jilmentaw dwar dan? 

IS-SUR SIMON CAMILLERI: Le, għax it-tablets tal-iskola jużawhom għal hekk imbagħad jaqilbu.

IĊ-CHAIRPERSON: Dik hija r-raġuni għalfejn ma tintużax id-dar; għad-dar għandhom oħra.

IS-SIMON CAMILLERI: L-opinjoni tiegħi, minn dak li rajt minn dan l-eżerċizzju, hija li t-tablet qisha offriet ċavetta to a multitude of different methods of delivering a lesson li forsi qabel wieħed ma kellux aċċess daqshekk liberu għalih, fis-sens li it’s a new way of teaching. Nimmaġina li qabel ma ġew introdotti t-tablets it-teachers kienu jagħmlu logħob mat-tfal, imma l-fatt li huwa interattiv fuq tablet li huwa networked u r-risposti jinġabru malajr, it’s a new medium. From a pedagogical way iridu jaraw x’inhu l-impatt ta’ din it-tibdila, fis-sens li f’daqqa waħda nfetaħ orizzont ġdid ta’ metodi ġodda ta’ kif tagħti lezzjoni, li in this day and age, meta huwa diffiċli ħafna biex iżżomm l-attenzjoni ta’ numru ta’ tfal fi klassi waħda, dawn it-tip ta’ għodod huma importanti. 

IĊ-CHAIRPERSON: Dħaltu fuq il-lifespan ta’ dawn it-tablets? Kieku kelli nistaqsik, it-€12 miljun hija l-infrastruttura tal-madwar? Jiġifieri kemm hi rikorrenti din l-ispiża? 

IS-SUR SIMON CAMILLERI: Fuq il-financials ma dħalniex, għar-raġunijiet li ma kienx l-iskop tal-audit. Li nista’ ngħid hu li dawk it-€12-il miljun huma a mix of different things. Ovvjament għandek il-bulk li se jittieħed mid-devices innifishom, imbagħad għandek software, għandek l-infrastruttura biex ikun jista’ jitħaddem dak is-software u għandek ukoll ċerti liċenzji, li  mingħalija waħda minnhom hija l-class connect li qisha a virtual library fejn tista’ tissottometti x-xogħol. Huwa viċin ħafna l-virtual learning environment (VLE) li għandha l-Università.

IĊ-CHAIRPERSON: Dak ġie warajja wkoll. Aħna konna nfittxu ktieb bil-... 

IS-SUR SIMON CAMILLERI: Naf eżatt!

IĊ-CHAIRPERSON:  Kif ilkoll nafu, illum tixtri mobile u sentejn wara, intenzjonalment jew mhux intenzjonalment, dak l-istess mobile jibda jisslowja. X’inhi l-implikazzjoni ta’ dan fuq dan il-proġett?  Min għandu tablet illum probabbilment għandu l-verżjoni ta’ tliet snin ilu. Jiġifieri realistikament qegħdin ngħidu li dawn jifilħu sentejn oħra, jew inkella l-applications tant se jiżviluppaw li lanqas se jkunu kompatibbli?

IS-SUR CHARLES DEGUARA: Meta spiċċajna l-audit kellna exit conference mal-Ministeru għall-Edukazzjoni u x-Xogħol (MEDE) fejn kien preżenti s-Segretarju Permanenti, Dr. Fabri, u t-team tiegħu u ddiskutejna ħafna policy issues. Imma huwa l-Gvern li finalment irid jiddeċiedi kull meta se jibdel dawn it-tablets u lil min se jagħtihom. Kif tafu, aħna ma nistgħux nidħlu fil-policies tal-gvern tal-ġurnata.  Aħna nawditjaw biss l-implimentazzjoni ta’ dawk il-policies, però dawn huma issues li l-MEDE qegħdin jaħdmu fuqhom u nafu li qegħdin jiġu diskussi internament. Kif qed tgħid tajjeb int, Mr Chairman, hemm impatti finanzjarji kbar li jiddependu minn x’policy tittieħed. Pereżempju, il-Gvern jista’ jiddeċiedi li t-tablets jinbidlu kull sena jew inkella kull ħames snin, imma finalment hija deċiżjoni tal-Gvern. Min-naħa tagħhom il-MEDE huma konxji kemm dan il-proġett irid ikun sostenibbli għax importanti ħafna biex jibqa’ għaddej in the long term.

IĊ-CHAIRPERSON: Illum lil min qed tingħata din it-tablet?

IS-SUR CHARLES DEGUARA Lill-istudenti kollha tal-Years 4, 5 u 6. 

IĊ-CHAIRPERSON: Jiġifieri min ingħata tablet fil-Year 4 baqa’ biha. Imbagħad xi jsir wara l-Year 6?  

IS-SUR CHARLES DEGUARA: Il-MEDE qegħdin jevalwaw l-options.

ONOR. ALEX MUSCAT: Who owns the device?

IS-SUR CHARLES DEGUARA: Il-Gvern.

ONOR. ALEX MUSCAT: U l-Gvern qiegħed jixtri, jew qiegħed jagħmel leasing? Kif qed taħdem is-sistema?
IS-SINJ. RACHAEL TABONE: Il-Gvern xtara d-devices u qassamhom lill-istudenti tal-Year 4.  Dawn l-istudenti ħaduhom magħhom fil-Year 5 u fil-Year 6 u wara l-Year 6 reġgħu tawhom lura lill-iskola.

ONOR. ALEX MUSCAT: Jiġifieri d-device jibqa’ tal-Istat.

IS-SUR CHARLES DEGUARA: Is-sistema taħdem bl-istess mod ta’ meta l-ħaddiema tas-Servizz Pubbliku jingħatalhom laptop biex ikunu jistgħu jaħdmu bih id-dar.

ONOR. ALEX MUSCAT: Imma dawk huma leased, jiġifieri s-sistema hija differenti. 

IS-SUR CHARLES DEGUARA: Safejn naf jien is-sistema tal-leasing m’għadhiex teżisti. 

ONOR. ALEX MUSCAT: Mhux kullimkien l-istess.

IS-SUR CHARLES DEGUARA: Issa hemm minnhom li qegħdin jinxtraw mill-Gvern u jingħataw lil dawk il-ħaddiema li jkunu qed jaħdmu d-dar eċċ.

IĊ-CHAIRPERSON: Jiġifieri l-istudenti tal-Year 4 tas-sena d-dieħla se jkun qegħdin jieħdu t-tablets tal-istudenti tal-Year 6 ta’ din is-sena? Kif taħdem?

IS-SINJ. RACHAEL TABONE: Le, dik xi ħaġa li għadha qed tiġi diskussa.

IĊ-CHAIRPERSON: But no matter how you recycle, se jkun hemm a chunk of  tablets li huma four years old.

IS-SUR CHARLES DEGUARA: Hekk hu.  

IS-SINJ. RACHAEL TABONE: Intużaw fil-Years 4, 5 u 6.

IĊ-CHAIRPERSON: So that’s three full years u deħlin fir-raba’ sena tagħhom. Mela hemm tablets li diġà għandhom tliet snin u li s-sena d-dieħla se jingħataw lill-istudenti tal-Year 4. 

IS-SINJ. RACHAEL TABONE: Ma nafux jekk hux se jingħataw l-istess tablets.

IĊ-CHAIRPERSON: Imma l-arranġament dak hu. Dħaltu fuq jekk hemmx arranġament mas-supplier dwar substitution, fis-sens li dawn jiġu handed in and they are given new ones?

IS-SUR CHARLES DEGUARA: Kif qegħdin ngħidu, jiddependi mill-policy decision tal-Gvern.

IĊ-CHAIRPERSON: Jiġifieri jirriżultalkom li għad m’hemmx pjan dwar x’se jiżviluppa?

IS-SUR CHARLES DEGUARA: Qegħdin jevalwaw ħafna options għax hemm ħafna options x’wieħed jista’ jagħżel.

IĊ-CHAIRPERSON: Din ir-realtà se sseħħ l-ewwel darba at the end of this scholastic year. Naqblu?

IS-SINJ. RACHAEL TABONE: No, during this scholastic year.

IĊ-CHAIRPERSON: Why? This scholastic year has already started. 

IS-SINJ. RACHAEL TABONE: Għax dawk it-tfal li ħadu l-ewwel tablet kienu dawk li spiċċaw il-Year 6 is-sena li għaddiet.

IĊ-CHAIRPERSON: Allura dawk li laħqu s-sena tat-tablet din is-sena x’għamlulhom? 

IS-SINJ. RACHAEL TABONE: S’issa safejn naf jien għadhom ma tqassmux it-tablets fl-iskejjel. L-audit tagħna ngħalaq qabel ma bdiet is-sena skolastika, jiġifieri we’re not on the ground dwar x’qed jiġri bħalissa.

IĊ-CHAIRPERSON: But are you aware whether there were plans...?

IS-SINJ. RACHAEL TABONE: L-aħħar li tkellimna magħhom qalulna li they were still discussing the issue and plans were being made.

IĊ-CHAIRPERSON: Imma sadanittant we’re two months into the scholastic year...

IS-SINJ. RACHAEL TABONE: It-tifel tiegħi qiegħed Year 4 fi skola partikolari u s’issa għadu ma ġiex bit-tablet id-dar, però dan ma jfissirx li l-iskejjel kollha huma hekk. 

IĊ-CHAIRPERSON: Irriżultalkom li hemm xi kriterju kif jitqassmu dawn it-tablets? Pereżempju, bdew bl-iskejjel tal-Gvern, jew bdew bl-iskejjel tal-privat?

IS-SINJ. RACHAEL TABONE: Meta kienu tqassmu oriġinarjament kienu tqassmu kollha f’daqqa. 

IS-SUR CHARLES DEGUARA:  Is-6,000 kollha.

IĊ-CHAIRPERSON:  But now we are already two months into a scholastic year u potenzjalment hemm studenti li għadhom ma rċevewx it-tablet.

IS-SINJ. RACHAEL TABONE: L-audit tagħna għalaq qabel ma bdiet din is-sena skolastika u allura ma nistgħux nitkellmu dwar x’qed jiġri bħalissa.

IĊ-CHAIRPERSON: Mela dwar dak ikollna l-opportunità nistaqsu lis-Segretarju Permanenti. Jiġifieri intom tlaqtu bil-premessa li taraw kemm kien tajjeb dan l-esperiment. 

IS-SUR CHARLES DEGUARA: Imma ħadna l-feedback mingħand il-ġenituri u t-teachers. 

IĊ-CHAIRPERSON: Ma sarx eżerċizzju ta’ x’seta’ kien hemm bħala side effects ta’ dan il-proġett? 

IS-SUR CHARLES DEGUARA: Dwar side effects edukattivi jew soċjoloġiċi ma stajniex naraw  għax lanqas għandna nies kompetenti f’dawn is-suġġetti.

IĊ-CHAIRPERSON: I could be totally wrong imma jien naħseb li kull omm jew missier se jgħid li aħjar bit-tablet milli mingħajru, però m’għandix dubju li filwaqt li hemm ħafna pros, hemm ukoll some cons. Lit-teachers ma staqsejtuhomx jekk jaħsbux li kien hemm xi effetti negattivi f’dan il-proġett?

IS-SUR CHARLES DEGUARA: Le, għax aħna l-audit tagħna kien dwar l-użu tat-tablets vis-à-vis l-edukazzjoni.  Il-mistoqsija tagħna kienet: L-użu ta’ dan l-equipment għen lit-tfal fit-tagħlim tagħhom? Għalina kien importanti li norbtu t-tool mal-end result, li huwa l-edukazzjoni. It-tablet hija biss għodda biex tasal hemm. U l-feedback, kemm tat-teachers kif ukoll tal-ġenituri, kien ċar, però ovvjament ma tistax togħġob lil kulħadd.
IĊ-CHAIRPERSON: On a balance il-feedback żgur se jkun pożittiv għax hemm aktar vantaġġi llum li qegħdin ngħixu fl-era tat-tablets. 

IS-SUR CHARLES DEGUARA:  Mhux neċessarjament.

ONOR. ALEX MUSCAT: L-NAO għamel punt tajjeb meta qal li ħaġa bħal din could have been mishandled, fis-sens li seta’ kellek ċirkostanza fejn...

IĊ-CHAIRPERSON: Not mishandled, imma li jkun hemm side effects or a con, bħal f’kollox fil-ħajja.  Jien m’iniex qed nikkritika lit-teachers, anzi rrid insellmilhom għax jagħmlu ħafna xogħol tajjeb, però nista’ nifhem li t-teacher, bħali u bħal ħafna ġenituri, jistgħu forsi jaraw it-tablet bħala għodda biex tikkontrolla l-klassi aħjar.

IS-SUR CHARLES DEGUARA: Imma jinvolvi aktar xogħol ta’ preparazzjoni eċċ. min-naħa tat-teachers. 

IĊ-CHAIRPERSON: So it increases the burden of the teacher.

IS-SUR CHARLES DEGUARA:  I am not an educator but I would think so.

IĊ-CHAIRPERSON: Saru korsijiet lit-teachers? And what is your take fuq dawn il-korsijiet?

IS-SUR SIMON CAMILLERI: It-taħriġ li ngħata kien tajjeb u l-iktar ħaġa li ħadt pjaċir biha hi li mhux ħarrġuhom darba u daqshekk, imma għamlu portal qawwija ħafna, fis-sens li hemm numru ta’ video clips li juru prattikament anything to do with the use of the tablet u anke ċerti affarijiet oħrajn, u għalhekk it-teachers u l-ġenituri jista’ jagħmlu refresher in the comfort of their homes billi jidħlu fil-portal u jsibu dawn il-video clips readily available. Ovvjament aħna konna kkummentajna li d-dipendenza fuq ċertu sapport xorta tibqa’ hemmhekk għax kulħadd ikollu d-diffikultajiet tiegħu biex jattwa, bħal pereżempju tiġih idea u jkun irid ikun jaf jekk jistax jagħmilha bit-tablet jew le. Il-kummenti tagħna kienu li jekk huwa possibbli jżidu r-riżorsi biex ikunu jistgħu jduru l-iskejjel u jipprovdu aktar sapport.  Il-fatt li hemm talba għal sapport huwa tajjeb għax ifisser li t-tablet qed tintuża għax kieku m’hemmx talba għas-sapport ifisser li ħadd mhu qed jużaha.

IĊ-CHAIRPERSON: L-użu tat-tablet huwa optional jew mandatorju sa ċertu limitu?  

IS-SUR SIMON CAMILLERI: Le, mhux mandatorju. Huwa purament f’idejn l-għalliem.

IĊ-CHAIRPERSON: Lanqas hemm minimu bħalma hemm, pereżempju, fil-każ tal-phyiscal education fejn għandhom li almenu jrid ikun hemm lezzjoni fil-ġimgħa?

IS-SUR SIMON CAMILLERI: L-impressjoni li ħadna aħna hija li huma jħossu li ladarba hemm it-tool they make the best use of it. Din hija bħal kwalunkwe għodda li tiġi ntrodotta fi kwalunkwe klassi; ikun hemm learning curve u ovvjament ikollok bżonn ta’ ċertu sapport until you get used to the tool and see what you can do with it. Il-biċċa hi li llum forsi dak li jkun talab sapport fuq application partikolari, u għada pitgħada jekk jużaw it-tablet to deliver another type of lecture or lesson, jista’ ikun li jkollhom bżonn għajnuna ta’ natura totalment differenti, jiġifieri mhux bilfors ta’ natura ta’ kif tuża t-tablet imma jekk hijiex addattata. Jiġifieri l-proċess ta’ learning se jibqa’ għaddej.

IĊ-CHAIRPERSON: U l-filosofija li l-policy tieqaf mal-Year 6 hemm ġustifikazzjoni finanzjarja, jew għax statistikament jirriżulta li fil-Form I everyone has his own tablet? Dħaltu fiha din? Hemm xi mudell internazzjonali li qegħdin insegwu? 

IS-SUR SIMON CAMILLERI: L-audit kien waqaf qabel ma spiċċaw mill-Year 6 l-ewwel grupp ta’ studenti li kienu ħadu t-tablet fil-Year 4, però meta staqsejna r-risposta kienet li qegħdin jistudjaw x’options hemm biex ikun hemm kontinwità anke fis-sekondarja.

IĊ-CHAIRPERSON:  Jien ma nimmaġinax li qegħdin nivvintaw ir-rota. Jirriżultalkom li qegħdin nimxu fuq xi mudell partikolari, jew hemm xi mudell li intom għamiltu benchmarking miegħu?

IS-SUR SIMON CAMILLERI: Le, għax kif għedna qabel, l-implimentazzjoni saret abbażi tan-National Digital Strategy, tal-Literacy Strategy u tad-Digital Education Action Plan, jiġifieri nassumi li jekk sar xi tip ta’ riferenza għall-pjanijiet ta’ pajjiżi oħrajn, probabbilment sar fl-istudju ta’ meta ġew imfasslin dawk l-istrategies. 

ONOR. ROBERT ABELA: Aħna beħsiebna nitolbu sabiex jixhed is-Segretarju Permanenti fil-MEDE u naħseb li din aktar hija domanda li wieħed għandu jistaqsi lilu. 

IS-SUR SIMON CAMILLERI: Aħna ma nidħlux fuq policies per se. 

IS-SUR CHARLES DEGUARA: Lanqas kieku rridu ma nistgħu.

IĊ-CHAIRPERSON: Ma jidhirx li hawn aktar domandi għal-lum għalhekk nirringrazzja lil kull  min ħa sehem f’din il-laqgħa u naġġorna l-Kumitat għal data li tiġi komunikata fil-ġranet li ġejjin.

